ЌОНУНИ ЉУМЊУРИИ ТОЉИКИСТОН
                       Дар бораи муќовимат ба ќонунигардонии (расмикунонии) 
            даромадњои бо роњи љиноят бадастоварда ва маблаѓгузории терроризм 
                                                           (АМОЉТ, с.2011, №3, м.152)
Ќонуни мазкур муносибатњои љамъиятиро оид ба таъмини њифзи њуќуќу манфиатњои ќонунии шањрвандон, љамъият ва давлат тавассути фароњам овардани механизми њуќуќии муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм танзим ва асосњои њуќуќии онњоро муайян менамояд. 

БОБИ 1.

МУЌАРРАРОТИ УМУМЇ

Моддаи 1. Мафњумњои асосї 

Дар Ќонуни мазкур мафњумњои асосии зерин истифода мешаванд:

- даромадњои бо роњи љиноят бадастоварда – маблаѓњои пулї ё дигар молу мулке, ки дар натиљаи содир намудани кирдори барои љамъият хавфнок ќабл аз ќонунигардонии (расмикунонии) даромадњо ба даст оварда шудаанд. 

- ќонунигардонии (расмикунонии) даромадњои бо роњи љиноят бадастоварда - анљом додани ањдњои молумулкї ё дигар амалиёт бо даромадњое, ки баръало бо роњи љиноят ба даст оварда шудаанд, махфї нигоњ доштан ё пинњон намудани хусусияти аслї, манбаъ, мањалли љойгиршавї, тарзи ихтиёрдорї, аз љо ба љо гузаронидан, њуќуќ ба молу мулк ё тааллуќдорї, инчунин истифода бурдани ин гуна даромадњо барои машѓул шудан бо фаъолияти соњибкорї ё дигар фаъолияти иќтисодї ё истифодаи онњо бо роњи дигар;

- молу мулк (воситањо) - њар гуна дороии моддї ё ѓайримоддї, манќул ё ѓайриманќул, новобаста аз тарзи ба даст овардани онњо, инчунин њуљљатњои њуќуќї ё санадњои гуногуншакл, аз љумла дар шакли электронї ё ададї,  ки њуќуќ ба чунин дороињо ва иштирок дар онњоро тасдиќ менамоянд, аз љумла ќарзњои бонкї, чекњои роњ, чекњои бонкї, интиќолњои почтавї, сањмияњо, ќоѓазњои ќиматнок, вомбаргњо, векселњо, аккредитивњо ва ѓайрањо;

- маблаѓгузории терроризм (фаъолияти террористї) - бевосита ё бавосита пешнињод намудан ё љамъ овардани маблаѓњо бо маќсади пурра ё ќисман истифода бурдани онњо ё бо дарки он ки ин маблаѓњо аз тарафи террорист, ташкилоти террористї, инчунин барои ташкил, тайёр ва содир намудани амалњои террористии дар моддањои 179, 1791, 1793, 181, 182, 184, 1841, 1842, 1843, 1844, 185, 193, 194, 1941, 1942, 1943, 1944,  1945, 310 ва 402 пешбининамудаи Кодекси љиноятии Љумњурии Тољикистон истифода мегарданд, инчунин агар ин маблаѓњо воќеан барои содир намудани љиноятњои  дар боло зикршуда истифода нашуда бошанд;

- маќоми ваколатдор - маќоми давлатї, ки маќсад, вазифа ва ваколатњояш дар соњаи муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм мувофиќи Ќонуни мазкур, инчунин дигар санадњои меъёрии њуќуќї муайян карда мешаванд;

- амалиёт (ањд) бо маблаѓњои пулї ё дигар молу мулк – амалњои шахсони воќеї ва њуќуќї, ки барои муќаррар кардан, таѓйир додан ё ќатъ намудани њуќуќу ўњдадорињои гражданї нисбат ба маблаѓњои пулї ё дигар молу мулк равона гардидааст;

- ањд ва амалиёти шубњанок – ањд ва амалиёт (кўшиши анљом додани ањд ва амалиёт) бо маблаѓњои пулї ё дигар молу мулк, ки мутобиќи Ќонуни мазкур њамчун ањд ва амалиёти шубњанок муайян ва фењристи аломатњои онњо аз тарафи маќоми ваколатдор тасдиќ шудааст;

- мониторинги молиявї - маљмўи чорабинињое, ки аз љониби ташкилотњо (ташкилотњое, ки бо маблаѓњои пулї амалиёт мегузаронанд), маќоми ваколатдор ва маќомоти дигари давлатї дар соњаи муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм андешида мешаванд; 

- назорати њатмї - маљмўи чорањои андешидаи маќоми ваколатдор барои назорат кардани амалиёт бо маблаѓњои пулї ё дигар молу мулк дар асоси иттилооти пешнињодкардаи ташкилотњое, ки чунин амалиётро анљом медињанд, њамчунин санљиши ин иттилоот мутобиќи ќонунгузории Љумњурии Тољикистон;

- назорати дохилї – фаъолияти ташкилотњое, ки бо маблаѓњои пулї ё дигар молу мулк барои ошкор кардани амалиёти (кўшиши анљом додани ањди шубњаноки) њатман назоратшаванда ва дигар амалиёт бо маблаѓњои пулї ва дигар молу мулк вобаста ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм амалиёт анљом медињанд; 

- шахсони сиёсии бонуфузи хориљї - шањрвандони давлатњои хориљї, ки дар давлати хориља ба онњо вазифањои муњими давлатї дода шуда буд ё дода мешавад (сарони давлатњо ё њукуматњо, ходимони баландпояи сиёсї, шахсони олии мансабдори њукумат, суд, ќуввањои мусаллањ, маќомоти њифзи њуќуќ ва фискалї), инчунин роњбарон ва ходимони њизбњои сиёсї ва иттињодияњои динї, аз љумла шахсони собиќ дар ин мансабњо фаъолиятнамуда ва хешовандони наздики онњо; 

- молик- бенефитсиар - як ё якчанд шахсони воќеї, ки дар нињояти кор соњиби њуќуќ ба моликият мебошанд, инчунин воќеан муштарї ва (ё) шахсеро, ки ањд ба манфиати онњо анљом дода мешавад, назорат мекунанд;

- бонки нињонї – бонке, ки бо тартиби муќаррарнамудаи ќонун ба ќайд гирифташуда, иљозатнома гирифтааст, вале воќеан вуљуд надорад ва бо ягон гурўњи молиявии танзимшаванда, ки бояд тањти назорати муштарак ќарор гирад, муттањид нашудааст;

- минтаќањои оффшорї - давлат ва њудуде, ки ба ѓайрирезидентњо (шахсони воќеї ва њуќуќии хориљї) тартиби низоми имтиёзноки андозсупориро пешнињод менамояд ва (ё) ошкор ва пешнињоди маълумотро њангоми гузаронидани амалиётњои молиявї бо маблаѓњои пулї ва дигар молу мулк пешбинї намекунад;

- траст – интиќоли маблаѓњои пулї ё дигар молу мулк аз тарафи як шахс (муассиси траст) ба шахси дигар (мудир) дар асоси боварї ба шарте ки мудир дар кори худ нисбат ба ин маблаѓњои пулї ё дигар молу мулк талаботу дастурњои муассиси трастро ба роњбарї мегирад. 

Моддаи 2. Ќонунгузории Љумњурии Тољикистон дар бораи муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм

Ќонунгузории Љумњурии Тољикистон дар бораи муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 3. Доираи амали Ќонуни мазкур

1. Ќонуни мазкур муносибатњои шањрвандони Љумњурии Тољикистон, шањрвандони хориљї ва шахсони бешањрвандро, ки дар Љумњурии Тољикистон истиќомат доранд, ташкилотњоеро, ки бо маблаѓњои пулї ё дигар молу мулк амалиёт анљом медињанд, инчунин маќомоти давлатиеро, ки дар ќаламрави Љумњурии Тољикистон ба гузаронидани амалиёт бо маблаѓњои пулї ё дигар молу мулк назорат мекунанд, бо маќсади пешгирї, ошкор кардан ва роњ надодани амалњое, ки бо ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм алоќаманд мебошанд, танзим менамояд.

2. Амали Ќонуни мазкур ба шањрвандони Љумњурии Тољикистон, шањрвандони хориљї ва шахсони бешањрванд, инчунин шахсони њуќуќї, филиалу ташкилотњои фаръии онњо ва дигар воњидњои алоњида, ки анљом додани амалиётро бо маблаѓњои пулї ё дигар молу мулк дар Љумњурии Тољикистон ва берун аз он мутобиќи санадњои њуќуќии байналмилалии эътирофнамудаи Тољикистон таъмин мекунанд, татбиќ мегардад.

БОБИ 2. 

ПЕШГИРИИ ЌОНУНИГАРДОНИИ (РАСМИКУНОНИИ) ДАРОМАДЊОИ

БО РОЊИ ЉИНОЯТ БАДАСТОВАРДА

ВА МАБЛАЃГУЗОРИИ ТЕРРОРИЗМ

Моддаи 4. Ташкилотњое, ки бо маблаѓњои пулї ё дигар молу мулк амалиёт анљом медињанд
Ташкилотњое, ки бо маблаѓњои пулї ё дигар молу мулк амалиёт мегузаронанд, инњоянд:

1) ташкилотњои ќарзї;

2) иштирокчиёни касбии бозори ќоѓазњои ќиматнок;

3) ташкилотњои суѓурта ва иљораи молиявї (лизинг);

4) ташкилотњои алоќаи почта;

5) ломбардњо;

6) ташкилотњое, ки молу мулки ѓайриманќул, фулузоту сангњои ќиматбањо ва маснуоти заргарї, инчунин шикастапорањои ин маснуотро хариду фурўш мекунанд;

7) ташкилотњое, ки тотализатор ва идорањои букмекерї доранд, инчунин бозињои лотерея ва дигар бозињои бурднокро барпо мекунанд, ки дар онњо ташкилкунанда дар байни иштирокчиён фонди љоизавї, аз љумла дар шакли электронї, мегузорад;

8) ташкилотњое, ки фондњои сармоягузорї ё фондњои ѓайридавлатии нафаќаро идора мекунанд;

9) адвокатњо, шахсоне, ки фаъолияти нотариалиро анљом медињанд, дигар њуќуќшиносон ва муњосибони мустаќил, соњибкорони инфиродие, ки њангоми омода ё анљом додани ањдњои муштариёни худ барои хариду фурўши молу мулки ѓайриманќул, идоракунии маблаѓњои пулї, коѓазњои ќиматнок ё дигар молу мулки муштариён хизмати њуќуќї мерасонанд, идоракунии суратњисобњои бонкї, амонатї ё суратњисоби ќоѓазњои ќиматнок, инчунин љамъи маблаѓњо барои таъсис, таъмини фаъолият ё идора кардани ширкатњо ва таъсиси онњо, таъмини фаъолият ё идоракунии шахси њуќуќї ё ташкили  хариду фурўши корхонањоро анљом медињанд;

10) ширкатњои аудиторї, аудиторњои инфиродї;

11) ташкилотњое, ки барои траст ё ташкили ширкатњо хизмати худро пешнињод мекунанд; 

12) нуќтањои хусусии мубодилаи асъори шахсони воќеї;

13) хадамоти гумрук, ки дар сарњади Љумњурии Тољикистон њамлу наќли маблаѓњои пулии наќд ва њуљљатњои муомилоти манзурии резидентњо ва ѓайрирезидентњоро назорат мекунад.

Моддаи 5. Чорањои муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм

1. Ба чорањое, ки барои муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм андешида мешаванд, инњо дохил мешаванд:

1) назорати дохилї;

2) назорати њатмї;

3) манъи додани иттилоот ба муштариён ва дигар шахсон (ба истиснои кормандони маќомоти назоратї) оид ба чорањое, ки барои муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм андешида мешаванд;

4) чорањои дигаре, ки мутобиќи ќонунгузории Љумњурии Тољикистон андешида мешаванд.

2. Ташкилотњое, ки бо маблаѓњои пулї ё дигар молу мулк амалиёт мегузаронанд, ўњдадоранд расмиёти зеринро оид ба санљиши дахлдори муштарї анљом дињанд:

1) шахсияти муштариро муайян ва санљиш кунанд, яъне баъзе чорабинињоро барои муайян кардани шахсияти муштарї - шахси воќеї (насаб, ном, номи падар (ба шарте ки аз ќонун ё одатњои маъмул чизи дигар барнаояд), шањрвандї, мушаххасоти њуљљати тасдиќкунандаи шахсият, маълумоти корти муњољират, њуљљате, ки њуќуќи шањрванди хориљї ё шахси бешањрвандро ба будубош (истиќомат) дар Љумњурии Тољикистон тасдиќ мекунад, нишонии љойи истиќомат (љойи ќайд) ё љойи будубош, раќами мушаххаси андозсупоранда, раќами суратњисоб (агар бошад); шахси њуќуќї (ном, раќами мушаххаси андозсупоранда ё рамзи ташкилоти хориљї ё раќами давлатии ќайд, љойи баќайдгирии давлатї ва нишонии мањалли љойгиршавї) анљом дињанд;

2) шахсияти молик-бенефитсиарро муайян намоянд ва бисанљанд;

3) дар бораи њадафњо ва хусусияти эњтимолии муносибатњои корї маълумот гиранд;

4) муносибатњои кориро мунтазам тафтиш карда, дар рафти амалї намудани ин гуна муносибатњо амалиёти бо маблаѓњои пулї ва дигар молу мулк иљрошавандаро амиќ омўзанд, то амалиёти иљрошаванда ба маълумоти ташкилот дар бораи муштарї, фаъолияти вай ва хусусияти таваккалњо, инчунин маълумоти дастрас дар бораи манбаи маблаѓњои муштарї дар лањзаи гузаронидани амалиёт мувофиќат кунанд;

5)  на камтар аз як маротиба дар се сол маълумотеро, ки дар бораи муштарї мутобиќи бандњои 1-3 ќисми 2 моддаи мазкур гирифта шудааст, нав намоянд. 

6) Ташкилотњое, ки бо маблаѓњои пулї ё дигар молу мулк амалиёт мегузаронанд, њуќуќ надоранд дар иљрои муќаррароти бандњои 1-3 ва 5 ќисми 2 моддаи мазкур дар љараёни санљиши дахлдори муштарї ё њангоми пешнињоди ташкилот ба миёнаравон ё тарафи дигари сеюм умед банданд. 

3. Расмиёти дар бандњои 1-3 ќисми 2 моддаи мазкур пешбинишуда бояд дар њолатњои зерин амалї карда шавад:

1) њангоми ба роњ мондани муносибатњои корї;

2) њангоми анљом додани њар гуна ањди якдафъаина, ки маблаѓаш аз њадди дар моддаи 6 Ќонуни мазкур муќарраршуда зиёд мебошад;

3) њангоми ба ќонунигардонии (расмикунонии) даромадњои бо роњи љиноят бадастоварда ва (ё) маблаѓгузории фаъолияти террористї гумонбар шудан;

4) дар њолате ки шахси пешнињодкунандаи маълумот ба дурустї ва мутобиќати маълумоти ќаблї доир ба шахсияти муштарї дастрасшуда шубња дошта бошад.

4. Ташкилотњое, ки бо маблаѓњои пулї ё дигар молу мулк амалиётмегузаронанд, вазифадоранд расмиёти дар бандњои 4 ва 5 ќисми 2 моддаи мазкур зикршударо дар давоми тамоми мўњлати муносибат бо муштарї амалї намоянд. Талаботи дар ќисми 2 моддаи мазкур пешбинигардида бояд ба њамаи муштариёни нав ва пешина татбиќ гардад.

5. Агар ташкилоти бо маблаѓњои пулї ё дигар молу мулк амалиёт- гузаронанда муќаррароти бандњои 1-3 ва 5 ќисми 2 моддаи мазкурро иљро карда натавонад, он гоњ вай њуќуќи кушодани суратњисоб, ба роњ мондани муносибатњои корї, анљом додани амалиётро надорад ва бояд муносибатњои кориро ќатъ кунад, инчунин масъалаи фиристодани хабарномаро дар бораи ањди шубњанок вобаста ба ин муштарї баррасї намояд. 

6. Талаботи дар Ќонуни мазкур пешбинигардида барои ташкилотњое, ки бо маблаѓњои пулї ё дигар молу мулк амалиёт мегузаронанд, инчунин ба филиалу ташкилотњои фаръии онњо дар хориља, ки ба њиссаи афзалиятнок иштирок доранд, ба он андозае ки онро санадњои меъёрии њуќуќии давлати љойгиршавии ин филиалњо ва ташкилотњои фаръї иљозат медињанд, татбиќ карда мешавад. Агар ќонунњои амалкунанда ва дигар санадњои меъёрии њуќуќї дар давлате, ки ин филиалу ташкилотњои фаръї љойгир мебошанд, татбиќи талаботи Ќонуни мазкурро манъ намоянд ё садди роњи он гарданд, он гоњ ташкилотњое, ки бо маблаѓњои пулї ё дигар молу мулк амалиёт мегузаронанд, бояд ба маќомоти салоњиятдори Љумњурии Тољикистон, ки танзим ва назорати давлатиро амалї менамоянд, дар бораи талаботи Ќонуни мазкурро иљро карда натавонистани филиалњо ва ташкилотњои фаръии дар ин давлат љойгирбуда хабар дињанд. 

7. Таъсиси бонкњои нињонї дар Љумњурии Тољикистон манъ мебошад. 

8. Ташкилотњои ќарзие, ки њуќуќи кушодан ва пешбурди суратњисобњои бонкиро доранд, њуќуќи бо бонкњои нињонї ба роњ мондани муносибатњои мустаќими муросилотї ё идома додани ин гуна муносибатњоро надоранд, инчунин бояд бар зидди анљом додани ањду амалиёт бо ташкилотњои муросилотии молиявии хориљие, ки ба бонкњои нињонї  истифода бурдани суратњисобњояшонро иљозат медињанд, чорањои эњтиётї андешанд.

9. Бо маќсади додани иљозатнома ва танзими фаъолияти бонкњо ва дигар ташкилотњои ќарзї Бонки миллии Тољикистон номгўи субъектњо, давлатњо, њудудњои минтаќањои оффшориро муайян карда, ќоидањои анљом додани ањду амалиётро бо онњо муќаррар мекунад. 

Моддаи 6. Амалиёт бо маблаѓњои пулї ва бо молу мулки дигар, ки бояд зери назорати њатмї ќарор дошта бошанд
1. Амалиёт бо маблаѓњои пулї ва (ё) молу мулки дигар бояд њатман назорат карда шавад, ба шарте ки он аз рўи хусусияти худ ба яке аз намудњои амалиёти дар ќисми 2 моддаи мазкур пешбинишуда тааллуќ дошта, дар шакли наќд ва ба амалиёти пешбиникардаи бандњои 6, 7, 9, 11 ва 18 ќисми 2 моддаи мазкур дар шакли ѓайринаќдї дар њаљми зерин иљро карда шавад:

1) барои амалиёти дар бандњои 1 ва 2 ќисми 2 моддаи мазкур пешбинигардида – ба маблаѓи баробар ба 14 000 сомонї ё зиёда аз он ё баробар ба маблаѓи асъори хориљии њамарзиши 14 000 сомонї ё зиёда аз он;

2) барои амалиёти дар бандњои 6, 7 ва 9 ќисми 2 моддаи  мазкур - ба маблаѓи баробар ба 70 000 сомонї ё зиёда аз он ё баробар ба маблаѓи асъори хориљии њамарзиши 70 000 сомонї ё зиёда аз он;

3) барои амалиёти дар бандњои 3-5, 8 ва 10-17 ќисми 2 моддаи мазкур зикршуда – ба маблаѓи баробар ба 70 000 сомонї ё зиёда аз он ё баробар ба маблаѓи асъори хориљии њамарзиши 70 000 сомонї ё зиёда аз он;

4) барои амалиёти дар бандњои 18 ва 19 ќисми 2 моддаи мазкур пешбинигардида – ба маблаѓи баробар ба 500 000 сомонї ё зиёда аз он ё баробар ба маблаѓи асъори хориљии њамарзиши 500 000 сомонї ё зиёда аз он.

2. Ба амалиёт бо маблаѓњои пулї ва (ё) дигар молу мулк, ки њатман назорат мешавад, инњо тааллуќ доранд:

1) гирифтани бурди бозї дар натиљаи иљрои шарт, ќиморбозї, инчунин лотерея, аз љумла дар шакли электронї;

2) хариду фурўш ва мубодилаи асъори наќди хориљї тавассути нуќтањои мубодилаи асъор;

3) гирифтани пул бо чек ё вексел, њамчун амалиёти якдафъаина ва њам амалиёте, ки дар давоми њафт рўзи пайдарпайи таќвимї анљом дода мешавад;

4) мубодилаи пулњои коѓазии арзишашон якхела ба пулњои коѓазии арзишашон гуногун, њамчун амалиёти якдафъаина ва њам амалиёте, ки дар давоми њафт рўзи пайдарпайи таќвимї анљом дода мешавад; 

5) аз суратњисоби бонкї гирифтан ё ба суратњисоби муштарї гузаронидани пул, њамчун амалиёти якдафъаина ва њам амалиёте, ки дар  давоми њафт рўзи пайдарпайи таќвимї анљом дода мешавад;

6) ба суратњисоби бонкии муштарї ворид кардан ё интиќол додани пул аз тарафи шахсони воќеї ё њуќуќие, ки дар минтаќаи оффшорї ба ќайд гирифта шуда, дар он љо мањалли зист ё љойи будубош доранд ва дар бонке, ки дар минтаќаи оффшорї ба ќайд гирифта шудааст, суратњисоб доранд ё интиќоли маблаѓ аз тарафи муштарї ба манфиати гурўњи шахсони зикршуда, њамчун амалиёти якдафъаина ва њам амалиёте, ки дар давоми њафт рўзи пайдарпайи таќвимї анљом дода мешавад;

7) интиќоли пул ба хориља ба суратњисобњои  (ба амонатњои) барои молики номаълум кушодашуда ва ворид шудани пул аз хориља аз суратњисоби  (пасандози) ба номи молики номаълум кушодашуда, ки њамчун амалиёти якдафъаина ва њам амалиёте, ки дар давоми њафт рўзи пайдарпайи таќвимї анљом  дода мешавад;

8) кушодани суратњисоби амонатї (пасандоз) ба фоидаи шахси сеюм ва (ё) ворид кардани пул ба ин   суратњисоб, њамчун амалиёти якдафъаина ва њам амалиёте, ки дар давоми њафт рўзи пайдарпайи таќвимї анљом дода мешавад;

9) пардохтпулї ва интиќоли пул, ки муштарї ба  фоидаи шахси  дигар ройгон анљом медињад;

10) хариди (фурўши) сарватњои фарњангї, ба Љумњурии Тољикистон ворид намудан ё аз он берун бурдани онњо;

11) амалиёти иљронамудаи шахсони њуќуќї, ки аз лањзаи баќайдгирии давлатии онњо на камтар аз се моњ гузаштааст;

12) ба Љумњурии Тољикистон ворид кардан ё аз Љумњурии Тољикистон берун бурдани асъори наќд, ба  истиснои ворид ё берун бурдани он аз тарафи Бонки миллии Тољикистон, бонкњои  тиљоратї ва корхонаи ба хизматгузории почта алоќаманд;

13) анљом додани пардохти суѓурта ё гирифтани  мукофоти суѓурта;

14) ба фондњои андўхти нафаќа ворид намудан, интиќол додани сањмияи ихтиёрии нафаќа, инчунин пардохтпулињои нафаќа аз фондњои андўхти нафаќа аз њисоби њаќгузорињои ихтиёрии нафаќа;

15) гирифтани молу мулк ё додани он аз рўи шартномаи иљораи молиявї (лизинг);

16) ањдњо барои хизматрасонї, аз љумла пудратї, њамлу наќл, экспедитсияи  наќлиётї, нигањдорї, комиссия, дар асоси боварї идора кардани молу мулк;

17) хариду фурўш ва дигар амалиёт бо фулузоту сангњои ќиматбањо ва маснуоти онњо;

18) ањдњо бо молу мулки ѓайриманќул ва дигар  молу мулке, ки  аз ќайди давлатї гузаштанашон њатмист;

19) ањдњо бо коѓазњои ќиматнок.

3. Ањд ва амалиёти шубњанок новобаста ба маблаѓе, ки анљом дода шудааст ё метавонад анљом дода шавад, бояд тањти назорати њатмї ќарор гиранд.

4. Агар амалиёт бо маблаѓњои пулї ё дигар молу мулк бо асъори хориљї анљом дода шавад (навъи асъор њатман нишон дода мешавад), он гоњ андозаи он бо пули миллї аз рўи ќурби расмии Бонки миллии Тољикистон, ки дар таърихи анљом додани ин гуна амалиёт амал мекунад, муайян карда мешавад.

5. Меъёрњои муайян кардани ањд ва амалиёти шубњанок инњоянд:

1) анљом додани ањдњое, ки маќсади муайяни иќтисодї надоранд;

2) иљрои амалњое, ки барои саркашї аз расмиёти мониторинги молиявї, ки Ќонуни мазкур пешбинї кардааст, равона шудаанд;

3) мављуд будани асосњои маќбул ё шубњаноки ташкилоте, ки бо маблаѓњои пулї ё дигар молу мулк амалиёт мегузаронад, дар бораи он ки ањдњо бо маќсади ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм анљом дода мешаванд.

6. Ташкилотњое, ки бо маблаѓњои пулї ё дигар молу мулк амалиёт мегузаронанд, бояд ба муносибатњои корї ва амалиёт бо шахсон, аз љумла ширкатњо ва ташкилотњои ќарзии кишварњое, ки меъёрњои байналмилалии соњаи ќонунигардонии (расмикунонии) даромадњои бо роњи љиноят ба дастоварда ва маблаѓгузории терроризмро истифода намебаранд ё нокифоя истифода мебаранд, таваљљўњи махсус зоњир намоянд. Дар њама њолатњо, агар ин амалиёт маќсади муайяни иќтисодї ё ќонунї надошта бошад, дар ин маврид бояд чорањои асосноку дастрас барои омўзиши асос ва таъини ин гуна амалиёт андешида шаванд. Маълумоти гирифташуда бояд дар шакли хаттї сабт гардида, ба мўњлати на камтар аз панљ сол аз рўзи ќатъ гардидани муносибат бо муштарї нигањдорї шавад, инчунин дар њолати дархости дахлдори маќомоти њифзи њуќуќ, чунин маълумот ба онњо пешнињод карда шавад.

7. Амалиёт бо маблаѓњои пулї ё дигар молу мулк  њатман назорат мешавад, агар аќаллан яке аз тарафњо шахсони воќеї ё њуќуќї бошад, ки мутобиќи Ќонуни мазкур дар бораи иштироки ў дар фаъолияти террористї маълумот дастрас гардад ё шахси њуќуќие бошад, ки бевосита ё бавосита моликияти шахсони воќеї ё њуќуќї тањти назорати онњо бошад ё шахсони воќеї ё њуќуќие бошад, ки аз ном ё бо дастури ин гуна ташкилотњо ё шахсон амал кунад. Рўйхати ин гуна шахсони воќеї ва њуќуќиро маќоми ваколатдор муайян карда, барои маълумот ба ташкилотњое, ки бо маблаѓњои пулї ё дигар молу мулк амалиёт анљом медињанд, ирсол менамояд. 

8. Барои ба рўйхати дар ќисми 7 моддаи мазкур пешбинигардида дохил кардани шахсони воќеї ва њуќуќї инњо асос мебошанд: 

1) њукми эътибори ќонунї пайдокардаи судњои Љумњурии Тољикистон оид ба гунањгор донистани шахси воќеї дар содир намудани љинояти дорои хусусияти террористї;

2) ќарори эътибори ќонунї пайдокардаи судњои Љумњурии Тољикистон дар бораи барњамдињї ё манъи фаъолияти шахси њуќуќї, бинобар аз тарафи вай анљом дода шудани фаъолияти экстремистї;

3) аризаи Прокурори генералии Љумњурии Тољикистон ё прокурорњои тобеи ў ба суд оид ба боздоштани фаъолияти шахси њуќуќї ва ба љавобгарї кашидани вай барои фаъолияти террористї;

4) ќарори муфаттиш ё прокурор дар бораи оѓози парвандаи љиноятї нисбат ба шахсе, ки љинояти дорои хусусияти террористї содир намудааст;

5) дохил кардан ба рўйхати шахсони воќеї ва њуќуќии бо ташкилотњои террористї ё террористон алоќаманд, ки аз љониби ташкилотњои байналмилалии бар зидди терроризм муборизабаранда ё аз тарафи маќомоти ваколатдоркардаи онњо, ки Тољикистон онњоро эътироф намудааст, тасдиќ карда мешавад.

6) њукмњои (њалномањои) судњо ва ќарорњои дигари маќомоти салоњиятдори давлатњои хориљї нисбат ба ташкилотњо ва шахсони воќеие, ки фаъолияти террористї анљом медињанд, мутобиќи санадњои њуќуќии байналмилалие, ки Тољикистон онњоро эътироф намудааст. 

Моддаи 7. Њуќуќу ўњдадорињои ташкилотњое, ки бо маблаѓњои пулї ё бо дигар молу мулк амалиёт анљом медињанд

1. Ташкилотњое, ки бо маблаѓњои пулї ва (ё) бо дигар молу мулк амалиёт анљом медињанд, ўњдадоранд: 

1) шахси тањти хизмат дар ташкилоте, ки бо маблаѓњои пулї       ва (ё) бо дигар молу мулк амалиёт анљом медињад, ќарордоштаро муайян кунанд;

2) маълумоти зеринро њангоми ба роњ мондани муносибатњои корї ё кушодани суратњисоб аз рўи амалиёт бо маблаѓњои пулї ё дигар  молу мулке, ки бояд њатман зери назорат бошанд, дар асоси њуљљат ба ќайд гиранд: 

а) намуди амалиёт ва асос барои анљом додани он;

б) таърихи анљом додани амалиёт бо маблаѓњои пулї ва (ё) бо дигар молу мулк, њамчунин маблаѓе, ки бо он амалиёт анљом дода шудааст;

в) маълумоти зарурї барои муайян кардани шахси воќеї, ки бо маблаѓњои пулї ва (ё) бо дигар молу мулк амалиёт анљом медињад (маълумоти шиноснома ё дигар њуљљате, ки шахсиятро тасдиќ мекунад), раќами мушаххаси андозсупоранда (агар бошад), нишонии мањалли зист;

г) ном, раќами мушаххаси андозсупоранда (агар бошад), раќами баќайдгирї, љои баќайдгирї ва нишонии мањалли љойгиршавии шахси њуќуќие, ки бо маблаѓњои пулї ва (ё) бо дигар молу мулк амалиёт анљом медињад;

д) маълумоти зарурї барои муайян кардани шахси воќеї ё њуќуќї, ки бо супориш ё аз номи ў бо маблаѓњои пулї ё бо дигар молу мулк амалиёт сурат мегирад, раќами мушаххаси андозсупоранда (агар бошад), нишонии мањалли зисти шахси воќеї ё мањалли љойгиршавии шахси њуќуќї;

е) маълумоти зарурї барои муайян кардани намояндаи шахсони воќеї ва њуќуќие, ки бо маблаѓњои пулї ва (ё) бо дигар молу мулк аз номи шахси дигар дар асоси ваколатњои бо боваринома додашуда, ќонун ё дар асоси санади маќоми ваколатдори давлатї ё худидоракунии шањрак ва дењот амалиёт анљом медињад ва маълумот дар бораи нишонии мањалли зисти намояндаи шахсони воќеї ё њуќуќї;

ё) маълумоти зарурї барои муайян кардани гирандаи маблаѓ аз рўи амалиёт бо маблаѓњои пулї ё дигар молу мулк ва намояндаи вай, аз љумла раќами мушаххаси андозсупоранда (агар бошад), нишонии мањалли зист ва (ё) мањалли воќеъшавии гиранда ва намояндаи вай, агар инро ќоидањои анљом додани амалиёти дахлдор пешбинї намуда бошанд;

3) иттилооти дар банди 2 ќисми 1 моддаи мазкур нишондодашударо нисбат ба амалиёте, ки бояд њатман зери назорат бошад, ба маќоми ваколатдор пешнињод намоянд. Тартиб ва мўњлати ба маќоми ваколатдор пешнињод намудани маълумотро Бонки миллии Тољикистон муайян мекунад. 

2. Ташкилотњое, ки бо маблаѓњои пулї ва (ё) бо дигар молу мулк амалиёт анљом медињанд, бояд ќоидањои назорати дохилиро бо маќсади муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм, инчунин наќшањои амалї намудани ин ќоидањоро тањия намоянд. Ќоидањои мазкур бояд инњоро дар бар гиранд:

1) низоми дохилї оид ба санљиши дахлдори муштариён ва нигоњдории маълумоте, ки дар натиљаи чунин санљиш ба даст омадааст;

2) низом ва дастур оид ба ошкор кардани амалиёт бо маблаѓњои пулї ё дигар молу мулке, ки бояд њатман назорат шавад;

3) тартиби интихоб њангоми киро кардани кормандон;

4) талаботи тахассусї барои омодасозї ва таълими кормандон, барномаи таълимии кормандон;

5) тартиби аудити дохилї барои санљиши низоми чорањо дар ташкилотњо оид ба муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм. Ташкилотњое, ки бо маблаѓњои пулї ва (ё) бо дигар молу мулк амалиёт анљом медињанд,  ќоидањои назорати дохилиро, бо назардошти тавсияњои тасдиќкардаи маќоми ваколатдор дар мувофиќа бо маќомоти назоратї, мутобиќи салоњияти худ тањия ва тасдиќ менамоянд.

3. Ташкилотњое, ки бо маблаѓњои пулї ва (ё) бо дигар молу мулк амалиёт анљом медињанд, бояд барои риояи ќоидањои назорати дохилї шахсони мансабдори масъулро таъин намоянд. Ин шахсон бо ќарори роњбари ташкилоте, ки бо маблаѓњои пулї ва (ё) дигар молу мулк амалиёт мегузаронанд, таъин карда мешаванд.

4. Њуљљатњое, ки маълумоти дар моддаи мазкур зикршударо тасдиќ мекунанд, нусхаи њуљљатњое, ки барои муайян кардани шахсият зарур мебошанд, файли суратњисобњо ва мукотибаи расмї бояд на камтар аз панљ сол баъд аз анљом ёфтани муносибатњои корї ва баста шудани суратњисоб нигањдорї карда шаванд (дар ин маврид мўњлати нигоњдории њуљљатњо имкон дорад аз тарафи маќоми ваколатдор дар мувофиќа бо маќомоти дахлдори давлатї тамдид карда шавад).

5. Талаботи санљиши дахлдори муштарї нисбати шахсони зерин, ки бо маблаѓњои пулї ва дигар молу мулк амалиёт мегузаронанд, татбиќ мегардад:

1) агентњои амволи ѓайриманќул ваќте ки онњо ба амалиёти хариду фурўши амволи ѓайриманќул барои муштарии худ љалб шудаанд;

2) дилерњои фулузоти ќиматбањо (сангњои ќиматбањо) - ваќте ки онњо ба њар гуна амалиёт бо маблаѓњои наќд бо муштарї баробари њадди муќарраршуда ё зиёда аз он љалб шудаанд;

3) адвокатњо, нотариусњо, дигар њуќуќшиносу муњосибони мустаќил - ваќте ки онњо барои муштарии худ нисбат ба намудњои зерини фаъолият амалиёт омода мекунанд ё анљом медињанд:

а) хариду фурўши амволи ѓайриманќул;

б) идора кардани маблаѓњои пулї, коѓазњои ќиматнок ё дигар амволи муштарї;

в) идора кардани суратњисобњои бонкї, амонатї ё суратњисоби коѓазњои ќиматнок;

г) ташкил намудани њаќгузорињо барои таъсис, фаъолият ё идора кардани ширкатњо;

д) таъсис, фаъолият ё идора кардани шахсони њуќуќї ё ташкилотњо, инчунин хариду фурўши корхонањо.

4) ташкилотњое, ки хизмати трастї ё барои ташкили ширкат хизмат мерасонанд - ваќте ки онњо барои муштарї нисбат ба фаъолияти зерини номбаршуда амалиёти молиявї омода мекунанд ё онро анљом медињанд:

а) ба сифати агент оид ба таъсиси шахси њуќуќї амал мекунанд;

б) ба сифати директор ё котиби ширкат, шарики рафоќат амал мекунанд (ё барои дигар шахсон ташкил мекунанд, ки онњо ба ин сифатњо амал намоянд) ё њамин гуна мавќеъро нисбат ба дигар шахсони њуќуќї ишѓол мекунанд;

в) офиси баќайдгирифта; нишонии њуќуќї ё бино, нишонии муросилотї ё маъмурї барои ширкат, рафоќат ё њар гуна шахси дигари њуќуќї ё ташкилот пешнињод мекунанд;

г) ба сифати мудири фонди ба боварї асосёфта амал мекунанд (ё имконият муњайё мекунанд, ки дигар шахсон ба ин сифат амал кунанд);

д) ба сифати сањмиядори номиналї барои шахси дигар амал мекунанд (ё имконият муњайё мекунанд, ки дигар шахсон ба ин сифат амал намоянд).

6. Кушодани ташкилотњои ќарзї ё ба кор бурдани суратњисобњои (пасандозњои) вуљуддошта ба номи моликони номаълум ва ба номњои сохта, яъне бидуни пешнињоди њуљљатњо аз љониби шахсони воќеї ё њуќуќие, ки ба номи вай суратњисоб (пасандоз) кушода мешавад ва ин барои муайянкунии ў зарур мебошад, манъ аст.

7. Ташкилотњои ќарзї њуќуќ доранд бастани шартномаи суратњисоби бонкї (пасандозї)- ро бо шахсони воќеї ва њуќуќї дар њолати пешнињод намудани њуљљатњои нодуруст аз тарафи вай, инчунин дар њолати доштани маълумот дар бораи иштироки ин шахс дар фаъолияти террористї мутобиќи њамин Ќонун рад намоянд. 

8. Ташкилотњое, ки амалиётро бо маблаѓњои пулї ва (ё) бо дигар молу мулк мегузаронанд, роњбар ва кормандони (доимї ва муваќќатии) онњо дар ваќти пешнињоди иттилоот ба маќоми ваколатдор њуќуќ надоранд, ки ба муштариёни ин ташкилотњо ё ба шахсони дигар дар ин хусус маълумот дињанд.

9. Пешнињоди маълумот ва њуљљатњо ба маќоми ваколатдор аз љониби ташкилотњое, ки бо маблаѓњои пулї ва дигар молу мулк амалиёт анљом медињанд, роњбарият ва кормандони онњо дар бораи амалиёт, маќсадњо ва тартибе, ки Ќонуни мазкур пешбинї кардааст, ифшои сирри хизматї, бонкї, андоз, тиљоратї ва сирри алоќа (дар робита ба иттилоот оид ба интиќоли маблаѓњои пулї бо почта) ба њисоб намеравад ва боиси љавобгарии гражданї, интизомї, маъмурї ва љиноятї намегардад.

10. Назорати иљрои Ќонуни мазкур аз љониби шахсони воќеї ва њуќуќї барои сабт, нигоњдорї ва пешнињоди иттилоот дар бораи амалиёте, ки бояд зери назорати њатмї бошад, инчунин ташкили назорати дохилї аз љониби маќомоти дахлдори назоратї мутобиќи салоњияти онњо ва бо тартиби муќаррарнамудаи ќонунгузории Љумњурии Тољикистон, инчунин дар њолати набудани маќомоти назоратї дар соњаи фаъолияти ташкилотњои алоњидае, ки бо маблаѓњои пулї ва (ё) дигар амвол амалиёт мегузаронанд, аз љониби маќомоти ваколатдор анљом дода мешавад.

Моддаи 8. Маќомоти танзим ва назорати давлатї дар соњаи пешгирї ва муќовимат ба ќонунигардонии (расмикунонии) даромадњои бо роњи љиноят бадастоварда ё маблаѓгузории терроризм

1. Танзим ва назорати давлатї дар соњаи пешгирї ва муќовимат ба ќонунигардонии (расмикунонии) даромадњои бо роњи љиноят бадастоварда ё маблаѓгузории терроризм нисбат ба инњо амалї мегардад:

1) ташкилотњои ќарзї - аз тарафи Бонки миллии Тољикистон;

2) иштирокчиёни касбии бозори коѓазњои ќиматнок, ташкилотњои суѓурта, ташкилотњое, ки фулузоту сангњои ќиматбањо, маснуоти заргарї ва шикастапорањои ин гуна маснуотро хариду фурўш мекунанд, ширкатњои аудиторї ва аудиторони мустаќил, муњосибони хусусї, ломбардњо, ташкилотњое, ки биноњо барои бозињо, тотализаторњо ва муассисањои букмекерї доранд, инчунин ташкилотњое, ки бозии лотерея ва дигар бозињои бурднок мегузаронанд ва дар онњо ташкилкунанда љоизаро дар байни иштирокчиён, аз љумла дар шакли электронї ба бозї мегузорад – аз тарафи Вазорати молияи Љумњурии Тољикистон;

3) нотариусњо, адвокатњо, њуќуќшиносони мустаќил ва дигар шахсоне, ки хизматњои њуќуќї мерасонанд - аз тарафи Вазорати адлияи Љумњурии Тољикистон;

4) корхонаи бо хизматгузории почта алоќаманд (дар робита ба интиќоли пул) - аз тарафи Вазорати наќлиёт ва коммуникатсияи Љумњурии Тољикистон;

5) биржаи мол ва дигар биржањое, ки бо мол амалиёти молиявї мегузаронанд – аз тарафи Вазорати рушди иќтисод ва савдои Љумњурии Тољикистон;

6) хадамоти гумрук, ки дар сарњади  Љумњурии Тољикистон ба њамлу наќли маблаѓњои пулии наќд ва њуљљатњои муомилотї назорат мекунанд - аз тарафи Хадамоти гумруки назди Њукумати Љумњурии Тољикистон; 

7) дигар субъектњои мониторинги молиявї, ки Ќонуни мазкур барои онњо маќомоти њокимияти давлатиро, ки фаъолияти онњоро танзим ва назорат менамояд, муайян накардааст – аз тарафи маќоми ваколатдор.

2. Тартиби пешнињоди маълумот ба маќоми ваколатдор аз љониби ташкилотњое, ки бо маблаѓњои пулї ва дигар молу мулк амалиёт мегузаронанд, аз тарафи маќоми ваколатдор муайян  карда мешавад.

3. Маќомоти салоњиятдори танзиму назорат бояд дастурамал тањия намоянд ва маќоми ваколатдор алоќаи мутаќобиларо барои расонидани ёрї ба ташкилотњое, ки бо маблаѓњои пулї ва дигар молу мулк амалиёт мегузаронанд, дар татбиќи ќонунгузории Љумњурии Тољикистон оид ба муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм, аз љумла дар ошкор ва ирсол намудани хабарнома дар бораи ањдњои шубњанок, таъмин намоянд. 

Моддаи 9. Боздоштани амалиёт 

1. Ташкилотњое, ки бо маблаѓњои пулї ё бо дигар молу мулк амалиёт анљом медињанд, амалиёти њатман назоратшавандаро мутобиќи банди 3 ќисми 5 ва ќисми 7 моддаи 6 Ќонуни мазкур, ба истиснои амалиёти ба суратњисоб ворид кардани маблаѓњои пулии ба суратњисоби шахсони воќеї ё њуќуќї воридшуда, дар се рўзи корї аз санае, ки фармоиши муштариён оид ба анљом додани амалиёт бояд иљро шавад, чунин амалиётро (дар мувофиќа бо маќоми ваколатдор) бозмедоранд ва на дертар аз 24 соат баъд  аз боздории амалиёт ба маќоми ваколатдор иттилоот пешнињод менамоянд.

2. Њангоми дар давоми мўњлати нишондодаи ќисми 1 моддаи мазкур нагирифтани ќарори маќоми ваколатдор оид ба боздоштани амалиёти дахлдор ба мўњлати иловагї ташкилотњо амалиёт бо маблаѓњои пулї ва дигар молу мулкро бо фармоиши муштарї, агар мутобиќи ќонунгузории Љумњурии Тољикистон ќарори дигаре оид ба мањдудкунии амалї намудани он ќабул нашуда бошад, ба анљом мерасонанд. 

3. Ташкилотњое, ки бо маблаѓњои пулї ё дигар молу мулк амалиёт анљом медињанд, њуќуќ доранд фармоиши муштариро оид ба анљом додани амалиёт, ба истиснои амалиёти ба суратњисоб гузаронидани маблаѓњои пулии ба суратњисоби шахсони воќеї ё њуќуќї воридшуда, ки аз рўи он њуљљатњои зарурї барои ба ќайд гирифтани иттилоот мутобиќи талаботи Ќонуни мазкур пешнињод нашудаанд ё маълумоти нодуруст пешнињод шудаанд, рад намоянд.

4. Боздоштани амалиёт мутобиќи ќисмњои 1 ва 2 моддаи мазкур ва рад кардани иљрои амалиёт мутобиќи ќисми 3 моддаи мазкур љињати ба миён омадани љавобгарии њуќуќии граждании ташкилотњое, ки бо маблаѓњои пулї ё дигар амвол амалиёт анљом медињанд, барои риоя накардани шартњои шартномањои дахлдор асос ба њисоб намеравад. 

5. Маќоми ваколатдор дар бораи ба мўњлати њафт рўзи корї боздоштани амалиёт бо маблаѓњои пулї ва дигар молу мулк, ки дар ќисми 1 моддаи мазкур омадааст, ќарор ќабул менамояд, агар маълумоте, ки вай дар бораи амалиёти њатман назоратшаванда гирифтааст, мутобиќи банди 3 ќисми 5 ва ќисми 7 моддаи 6 Ќонуни мазкур аз рўи натиљаи санљиши пешакї асоснок њисобида шавад.

6. Дар рўзи содир гардидани ќарор дар бораи боздошти амалиёт бо маблаѓњои пулї ва дигар молу мулк маќоми ваколатдор рўзи ќатъ гардидани амали ќарори мазкурро ба ташкилот хабар медињад.

7. Маќоми ваколатдор ќарорро дар бораи боздошти амалиёт бо маблаѓњои пулї ва дигар молу мулк фавран бекор мекунад, агар маълумоти гирифтааш дар бораи амалиёти њатман назоратшаванда мутобиќи банди 3 ќисми 5 ва ќисми 7 моддаи 6 Ќонуни мазкур аз рўи натиљаи санљиши пешакї асоснок њисобида нашавад.

Моддаи 10. Ўњдадорињои ташкилотњое, ки бо маблаѓњои пулї  ва дигар молу мулк њангоми хизматрасонии шахсони сиёсии бонуфузи хориљї амалиёт мегузаронанд

Ташкилотњое, ки бо маблаѓњои пулї ва дигар молу мулк илова ба чорањои пешбиникардаи моддаи 5 Ќонуни мазкур оид ба санљиши зарурии муштариён амалиёт мегузаронанд, ўњдадоранд:

1) барои ошкор намудани шахсони сиёсии бонуфузи хориљї аз байни шахсони воќеие, ки ба онњо хизмат расонида мешавад ё барои хизматрасонї ќабул карда мешаванд, дар шароити мављуда чорањои асоснок ва дастрас андешанд;

2) Ба шахсони сиёсии бонуфузи хориљї танњо дар асоси иљозати хаттии роњбари ташкилоте, ки бо маблаѓњои пулї ва дигар молу мулк амалиёт мегузаронад ё бо иљозати хаттии муовини ў, инчунин роњбари шўъбаи алоњидаи ташкилот, ки бо маблаѓњои пулї ва дигар молу мулк амалиёт мегузаронад ва ба вай аз тарафи роњбари ин ташкилот ё муовини вай ваколатњои дахлдор дода шудааст, хизмат расонанд. 

3) дар њолати ошкор намудани манбаи пайдоиши маблаѓњои пулї ва дигар молу мулки шахсони сиёсии бонуфузи хориљї чорањои асоснок ва дастрас андешанд;

4) маълумоти дар ихтиёрдоштаи ташкилотеро, ки бо маблаѓњои пулї ва дигар молу мулк амалиёт мегузаронад, оид ба хизматрасонии шахсони сиёсии бонуфузи хориљї мунтазам нав намоянд; 

5) ба амалиёт бо маблаѓњои пулї ё дигар молу мулке, ки дар ташкилоти бо маблаѓњои пулї ё дигар молу мулк сарукордошта ба шахсони сиёсии бонуфузи хориљї, хешовандони наздики онњо - зан (шавњар), фарзандон, падару модар, бародарон, хоњарон, инчунин падару модар, бародарон, хоњарон ва фарзандони (зан (шавњар), ќудоњо, њамчунин дигар шахсоне, ки бо шахси ба иљрои вазифањои давлатї ваколатдор ё шахси ба он баробар кардашуда якљоя зиндагї карда, хољагии умумї мебаранд, писархондкунанда, фарзандхондагон) ё аз номи ин шахсон анљом дода мешавад, таваљљўњи хосса зоњир намоянд, агар дар ташкилоти ќарзї ба онњо хизмат расонида шавад.

Моддаи 11. Чорањо оид ба муносибатњои фаромарзии муросилотї

Ташкилотњои ќарзї барои пешгирї намудани истифодаи муносибатњои фаромарзии муросилотии бонкї бо маќсади ќонунигардонии (расмикунонии) маблаѓњои бо роњи љиноят бадастоварда ва маблаѓгузории терроризм мутобиќи тартиби муайяннамудаи Бонки миллии Тољикистон чорањо меандешанд.

БОБИ 3. 

ТАШКИЛИ ФАЪОЛИЯТ ОИД БА МУЌОВИМАТ БА ЌОНУНИГАРДОНИИ (РАСМИКУНОНИИ) ДАРОМАДЊОИ БО РОЊИ ЉИНОЯТ БАДАСТОВАРДА ВА МАБЛАЃГУЗОРИИ ТЕРРОРИЗМ

Моддаи 12. Маќоми ваколатдор

1. Маќоми ваколатдори муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм аз љониби Президенти Љумњурии Тољикистон муайян карда мешавад.

2. Назорат ва њамоњангсозии фаъолияти маќомоти дахлдори назоратиро, ки мутобиќи ќисми 1 моддаи 8 Ќонуни мазкур муайян карда мешавад, маќоми ваколатдор амалї менамояд.

3. Кормандони маќоми ваколатдор њангоми иљрои Ќонуни мазкур њифзу нигоњдории тамоми маълумоти ба фаъолияти маќоми ваколатдор вобастаро, ки сирри хизматї, бонкї, андоз, тиљоратї ё сирри алоќаро дар бар мегирад, таъмин менамоянд ва барои ифшои ин маълумот мутобиќи ќонунгузории Љумњурии Тољикистон масъулият доранд.

4. Товони зараре, ки аз амали ѓайриќонунии маќоми ваколатдор ё кормандони он вобаста ба иљрои вазифањои маќоми ваколатдор ба шахсони воќеї ва њуќуќї мерасад, мутобиќи ќонунгузории Љумњурии Тољикистон љуброн карда мешавад.

5. Њангоми мављуд будани асосњои кофї, ки аз алоќамандии амалиёт, ањд ба ќонунигардонии (расмикунонии) даромадњои бо роњи љиноят бадастоварда ё маблаѓгузории терроризм шањодат медињад, маќоми ваколатдор маълумот ва маводи дахлдорро мутобиќи салоњияти худ ба маќомоти њифзи њуќуќ равон менамояд.

6. Ташкилотњое, ки бо маблаѓњои пулї ва дигар молу мулк амалиёт анљом медињанд, мутобиќи дархости маќоми ваколатдор маълумот ва њуљљатњои барои фаъолияти он заруриро пешнињод менамоянд.

7. Пешнињоди маълумот ва њуљљатњо мутобиќи дархости маќоми ваколатдор аз љониби ташкилотњое, ки бо маблаѓњои пулї ва дигар молу мулк амалиёт мегузаронанд, ифшои сирри хизматї, бонкї, андоз, тиљоратї ва алоќа (маълумот оид ба интиќоли маблаѓњои пулї тавассути почта) њисобида намешавад.

Моддаи 13. Њуќуќу ўњдадорињои маќоми ваколатдор

1. Маќоми ваколатдор њуќуќ дорад:

1) аз ташкилотњое, ки бо маблаѓњои пулї ва дигар молу мулк амалиёт анљом медињанд ва инчунин аз маќомоти давлатии Љумњурии Тољикистон тамоми маълумот ва њуљљатњое, ки бояд мувофиќи муќаррароти Ќонуни мазкур љамъ карда ва нигоњ дошта шаванд, дархост намояд;

2) дар бораи боздоштани амалиёт бо пул ва (ё) дигар молу мулк дар њолати ошкор гардидани аломатњои ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм дар мўњлати муќарраркардаи моддаи 9 ќарор барорад;

3) дар тањияи лоињаи санадњои меъёрии њуќуќї ва шартномањои байналмилалии Љумњурии Тољикистон оид ба муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм иштирок намояд;

4) тибќи дархост ё бевосита бо маќомоти давлатњои хориљї дар соњаи муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм бевосита ё аз рўи дархост њамкорї кунад;

5) ба кор, аз љумла дар асоси шартнома, ташкилотњои илмию тањќиќотї ва дигар ташкилотњо, инчунин мутахассисони алоњидаро барои гузаронидани ташхис, тањияи барномањои таълимї, маводи методї, таъмини барномавию иттилоотї, ташкили низоми иттилоотї дар соњаи мониторинги молиявї бо риояи талаботи њифзи сирри давлатї, хизматї, тиљоратї, бонкї ва дигар сирри бо ќонун њифзшаванда љалб намояд;

6) ба маќомоти дахлдори давлатї дар бораи риоя накардани ќонунгузории Љумњурии Тољикистон оид ба муќовимат ба  ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм огоњинома ирсол намояд.

2. Маќоми ваколатдор ўњдадор аст:

1) доир ба муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм чорањо андешад;

2) низоми дахлдори нигоњдорї, њифзи маълумоти дар рафти фаъолият дастрасшударо, ки сирри хизматї, тиљоратї, бонкї ё дигар сирри бо ќонун њифзшаванда мебошад, таъмин намояд;

3) риояи њуќуќњо ва манфиатњои ќонунии инсон ва шањрванд, шахсони њуќуќї ва давлатро дар љараёни мониторинги молиявї таъмин намояд.

Моддаи 14. Њамкории маќоми ваколатдор бо маќомоти давлатии Љумњурии Тољикистон 
1. Маќомоти давлатии Љумњурии Тољикистон, ки дар доираи салоњияти худ ба ташкилотњое, ки бо маблаѓњои пулї ва дигар молу мулк амалиёт анљом медињанд, ба риоя шудани ќонунгузории Љумњурии Тољикистон дар бораи муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм  назорат мекунанд, ўњдадоранд:

1) маълумоти заруриро ба маќоми ваколатдор барои мониторинги молиявї ва муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм бо тартиби муайянкардаи маќоми ваколатдор пешнињод намоянд;

2) низоми дахлдори нигањдорї ва њифзи маълумоти дар рафти њамкорї бо маќоми ваколатдор дастрасшударо, ки сирри хизматї, тиљоратї, бонкї ё дигар сирри бо ќонун њифзшаванда мебошад, таъмин намоянд;

3) риояи њуќуќњо ва манфиатњои ќонунии инсон ва шањрванд, шахсони њуќуќї ва давлатро дар љараёни иљрои вазифањои назоратї таъмин намоянд.

2. Маќомоти давлатии Љумњурии Тољикистон вазифадоранд:

1) маќоми ваколатдорро њангоми мустаќилона ошкор кардани маълумот оид ба амалиёти шубњаовари марбут ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм хабардор намоянд;

2) њангоми мустаќилона ошкор кардан ба маќоми ваколатдор дар бораи вайрон карда шудани меъёрњои Ќонуни мазкур аз тарафи ташкилотњое, ки бо маблаѓњои пулї ва дигар молу мулк амалиёт анљом медињанд, хабар дињанд;

3) истифодаи низоми иттилоотї ва махзани маълумоти худро ба маќоми ваколатдор иљозат дињанд.

3. Пешнињоди маълумот дар бораи амалиёти шубњанок ба маќоми ваколатдор ифшои сирри хизматї, тиљоратї, бонкї ё дигар сирри аз тарафи ќонун њифзшаванда намебошад.

БОБИ 4. 

ЊАМКОРИИ БАЙНАЛМИЛАЛЇ ДАР СОЊАИ МУЌОВИМАТ БА ЌОНУНИГАРДОНИИ (РАСМИКУНОНИИ) ДАРОМАДЊОИ БО РОЊИ ЉИНОЯТ БАДАСТОВАРДА ВА МАБЛАЃГУЗОРИИ ТЕРРОРИЗМ

Моддаи 15. Мубодилаи иттилоот ва ёрии њуќуќї

Маќоми ваколатдор ва дигар маќомоти њокимияти давлатии Љумњурии Тољикистон, ки дар робита ба муќовимат ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм фаъолият мекунанд, ба маќомоти салоњиятдори давлатњои хориљї дар асоси принсипњои њифзи маълумот аз рўи дархости онњо ё бо ташаббуси худ маълумоти дахлдор пешнињод менамоянд.

Моддаи 16. Њамкории байналмилалии  маќомоти ваколатдор

1. Маќоми ваколатдор бо маќсади муќовимат ба  ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм дар љамъоварї, тањлил ва агар дар ваколати онњо бошад, тањќиќи маълумоти дахлдори мављуда доир ба њар як њолате ки метавонад ба ќонунигардонии (расмикунонии) пул ва маблаѓгузории терроризм мутобиќи салоњияти онњо далолат кунад, њамкорї менамоянд. 

2. Барои маќсадњои ќисми 1 моддаи мазкур маќоми ваколатдор бо ташаббуси худ ё бо дархост њар гуна маълумоти дастрасро, ки метавонад ба коркард ё тањлили маълумот ё тањќиќ шудани он аз тарафи маќоми ваколатдор вобаста ба амалиёти молиявии марбут ба ќонунигардонии (расмикунонии) даромадњои бо роњи љиноят бадастоварда ва маблаѓгузории терроризм доир ба шахсони воќеию њуќуќии ба он љалбшуда мансуб бошад, мубодила намояд.

3. Маќоми ваколатдор мубодилаи маълумотро бо маќоми ваколатдори хориљї, новобаста ба он ки ин маќомот дорои салоњияти маъмурї, њифзи њуќуќ, судї ё дигар мебошад, ба роњ мемонад.

4. Дар њар як дархост шарњи мухтасари њолатњои дахлдоре, ки ба маќоми ваколатдори талабкунанда маълуманд, зикр мегардад. Маќоми ваколатдор дар дархост нишон медињад, ки маълумоти талабшаванда ба кадом маќсадњо истифода мешавад.

5. Дар њолати фиристодани дархост маќоми ваколатдори талабкунанда тамоми маълумоти дахлдор, аз љумла маълумоти дастраси молиявї ва маълумоти талабшавандаи маќомоти њифзи њуќуќро, ки дар дархост зикр шудааст, бидуни зарурати дархости расмї пешнињод мекунад.

6. Маќоми ваколатдор метавонад ифшои маълумотеро, ки  тафтишоти љиноятии аз тарафи маќоми ваколатдори Љумњурии Тољикистон гузаронидашавандаро халалдор мекунанд ё дар њолатњои истисно манфиатњои ќонунии шахсони воќеї ва њуќуќии Љумњурии Тољикистонро халалдор менамоянд ё ба ягон тарзи дигар ба принсипњои асосии њуќуќї мувофиќ намебошад, рад намояд. Ин гуна радкунї ба таври дахлдор аз тарафи маќоми ваколатдор барои талабкунандаи маълумот асоснок карда мешавад.

7. Маќоми ваколатдор маълумот ё њуљљатњои пешнињоднамудаи маќомоти салоњиятдори хориљиро метавонад танњо ба маќсадњои дар ќисми 1 њамин модда зикршуда истифода барад. Маълумоти пешнињодшударо маќоми ваколатдор бидуни розигии пешакии маќоми салоњиятдори хориљї набояд  ба шахсони сеюм ифшо намояд, инчунин дар рафти тафтишоти пешакї,  мурофиањои судии љиноятї, маъмурї, гражданї истифода барад.

8. Маќоми ваколатдор дар њолати пешнињоди маълумот ё њуљљатњо ба маќомоти салоњиятдори хориљї метавонад барои истифодабарии маълумот ба маќсадњои дар ќисми 7 моддаи мазкур дарљнагардида мањдудият ё шарт гузорад. 

9. Маќоми ваколатдор њамаи чорањои зарурї, аз љумла чорањои амниятиро, андешида, кафолат медињад, ки маълумоти пешнињодшаванда ба дигар маќомот, хадамот ё агентињо то гирифтани розигии пешакии маќоми салоњиятдори хориљї дастрас нахоњанд шуд. 

БОБИ 5.

МУЌАРРАРОТИ ХОТИМАВЇ

Моддаи 17. Баррасии бањсњо

Бањсњо вобаста ба татбиќи Ќонуни мазкур бо тартиби судї њал карда мешаванд.

Моддаи 18.Љавобгарї барои риоя накардани Ќонуни мазкур

Шахсони воќеї ва њуќуќї барои риоя накардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 19. Тартиби мавриди амал ќарор додани Ќонуни мазкур 
1. Ќонуни мазкур пас аз интишори расмї мавриди амал ќарор дода шавад.

2. Ќисми 2 моддаи 7, ќисми 3 моддаи 8 ва моддаи 11 Ќонуни мазкур баъд аз 6 моњи интишори расмии он мавриди амал ќарор дода шаванд.
Президенти Љумњурии Тољикистон

